
پ.د.حسێن عوسمان عەبدولرەحمان
زانكۆیا زاخۆ / پشكا زمانێ کوردی

ئەدەبیاتـــا فۆلکلـــۆری ب هەمـــی چـــەق و پێکهاتێن 

خوەڤە، باس ل هەمی پشـــکێن ژیانێ، سروشـــت، ڕویدانێن 

مێژوویی، جڤاك، شـــەڕ و کەرەســـتێن شـــەڕی، ســـەروبەرێ 

جلـــك و کاروبارێـــن خێزانـــی، فێقی و جۆرێن ئـــەوێ، ئاژەل 

و چەوانییـــا گێڕانـــا ڕۆلـــی د چیرۆك و ســـترانێن فۆلکلۆریدا 

و ...هتـــد دکـــەت؛ هەلبـــەت ئـــەڤ باســـکرنە ب هویری و 

بوویە. گشـــتگیر  باسکرنەکا 

هەلبـــەت د چارچووڤـــێ ئەدەبیـــدا ژ گۆشـــەنیگایێن 

جۆراوجۆرڤـــە دهێتـــە باســـکرن و ڤەکۆلین ل ســـەر دهێتە 

کـــرن، لـــێ د چارچووڤێ هونەرێ ســـینەمایێدا ب چ شـــێوە 

مفـــا ژێ دهێتـــە وەرگرتن؟ واتـــە ب بوچوونـــەکا دی ئەرێ 

فۆلکلـــۆرێ کـــوردی دێ شـــێت ژ لایـــێ بابەت، کەرەســـتە، 

ڕویـــدان، ســـیناریۆ و ...هتد، مفـــای بگەهینیتە ســـینەمایا 

کـــوردی؟ ئـــەڤ ڤەکۆلینـــە ل ژێر ناڤـــێ فۆلکلـــۆر و فلمنامە 

)ســـیناریۆ( ب فۆکسخســـتن ل ســـەر تـــەوەرێ ڕەگـــەزێ 

فلمنامـــەی یـــان ســـیناریۆیێ، پێکـــۆلا کـــری، پێکڤەگرێدانا 

فۆلکلـــۆر و ســـینەمایێ پتر نیشـــان بـــدەت و چەوانییا مفا 

وەرگرتنـــا ســـینەمایێ ژ فۆلکلۆری بدەتە دیارکـــرن. هەلبەت 

پشـــتی کار لســـەر دوو نموونێن داســـتانا ڕیالیســـتییا )کەلا 

دم دم( و گۆتنـــا مەزنـــان )شـــێر شـــێرە چ ژنـــە چ مێـــرە( 

کـــری گەهشـــتینە ئـــەوێ ئەنجامێ کـــو ســـینەمایا کوردی 

دێ شـــێت ب دروســـتی مفـــای ژ ئەدەبـــا فۆلکلـــۆرا کوردی 

وەربگریـــت و تەنهـــا د چارچووڤـــێ هویرکاریێـــن هونـــەرێ 

فلمنامەنڤیســـییێدا هندەک دەســـتکاری د جۆرێ باســـکرنا 

دیمـــەن و ڕویـــدان و ... هتـــد دا بکـــەت، دێ ئـــەو دەق 

پتـــر بەرهرڤتـــر بیت بـــۆ کارەکـــێ ســـینەمایی بهێز.

 فۆلکلۆر چییە؟:
فۆلکلۆر، وەك پێناســـە و ناســـاندنەکا گشتی، بریتییە 

ژ زانســـت و زانیارییـــا گـــەل و مللەتـــان، و » ئەمڕۆ وشـــەی 

نەتەوەیـــی  زۆر مەیدانـــی کەلەپـــووری  فۆلکلـــۆر  لاتینیـــی 

دەگرێتـــەوە، هەر لە پاشـــماوەکانی جلوبەرگـــی میللیی کۆن 

و ئێســـتاوە تـــا ڕایـــەخ و هـــۆی خواردەمەنی تێـــدا خواردن 

قاپوقاچاغ و کاســـە و کەوچـــک و تا نەقش و نیگار و جۆری 

خواردەمەنـــی و گەلێک شـــتی تر کە شـــەقلی تایبەتی کۆنی 

میللەتێـــک لـــە بەرهەمـــی دەســـتکرد یـــا بەرهەمـــی بیردا 

بهێلێتـــەوە، بـــەلام لـــە کـــۆڕی ئەدەبـــدا فۆلکلـــۆر پڕبەپڕ بۆ 

ئـــەوە بـــەکار دەهێنرێ کـــە ئەدەبیاتناســـانی هەندێ وەلات 

بـــە بەرهەمـــی ســـەرزاری خوڵقێنەرانەی گەلی نـــاو دەبەن)1(« 

واتـــە هنـــدەک زانیـــاری، ئەفســـانە، چیـــرۆك، ســـەرهاتی، 

مامـــک، گۆتنێـــن مەزنـــان و ڤەگێـــران و دیاردەیێن جڤاکی 

و...هتـــد، ب درێژاهییـــا دیرۆکـــێ د نـــاڤ مللەتەکیـــدا یێن 

ڕویـــدان و جهـــێ خوەیێ گرتـــی و خودانێ ئـــەوێ ژی نەیێ 

دیـــار و دەستنیشـــانکریە، کـــو هنـــدەک جاران خـــۆ نەتەوە 

و مللەتێـــن جۆراوجـــۆر د پێکهـــات و هەبوونـــا چیـــرۆك، 

چیڤانۆک، ئەفســـانە یـــان ...هتد، هەڤپشـــک دبن، چونکی 

ژ لایـــێ هـــزری و کەلتووریڤە گەلـــەك نێزیکی هەڤن.

ئەگـــەر ئـــەم ل پشـــکێن فۆلکلـــۆرێ بنێریـــن، وەك 

مەتەلـــوك،   ، چیـــرۆک،  داســـتان،  حیکایـــەت،  ئەفســـانە، 

گۆتنێـــن مەزنـــان، یـــاری، پێکەنیـــن، بەیـــت، حەیرانوک و 

ســـتران ب جۆرێـــن خوەڤە، زێمار، ســـەرێ زاڤـــا و نارینک، 

لبـــەر لاندکـــێ، لبـــەر دروینـــێ، ســـترانێن شـــەڕ و مێرانیێ، 

شـــەڤەڕۆک، ئەڤینـــی، دیرۆکـــی و ئایینی و ...هتـــد. جۆرێن 

داوەتان: ملانێ، شـــێخانی، بابلەکانێ،و...هتد، گشت داب و 

نەریـــت و کەرەســـتێن بکارهینانێن کەڤـــن و ... هتد یاریێن 

زارۆکان وەکـــی: تەڕوهشـــکانێ، بویـــکا بارانـــێ، تەبەلانـــێ، 

ئارمانجانـــێ، مورکانێ، پەهلەوانی، دامانـــێ و ...هتد، هەمی 

پێکڤـــە پێکهاتا شارســـتانییەتا مللەتی نیشـــان ددەن. واتە 

ســـەروبەرێ ئـــەوی مللەتـــێ د درێژاهییـــا دیرۆکـــێ، جۆرێ 

بیرکرنـــێ، کارکرنـــێ، داوەت و پێکهینانـــا ژیانا نـــوی، تازی و 

زێمـــار، یـــاری و مژویلکرنـــا زارۆکان و ... ئایین و فەلســـەفا 

ژیانـــێ، هەمی د فۆلکلۆرێدا ڕەنگڤەدایـــە. ب بوچوونەکا دی 

مێژوویـــا شارســـتانییەتا کەڤنا هـــەر نەتەوەیەکییە.

کەواتە فۆلکلۆر مێژوویا ڕیالیســـتییا هەر مللەتەکییە، 

لەوڕا ڤەکۆلەر د گشـــت بوارێن زانســـێ ســـینەما، تلەفزیۆن، 

جۆغرافی، جڤاکناســـی، زانستێ نەتەوەیی، مێژوو، ئەدەبیات، 

زمانناســـی، فەلســـەفە، ئایین، دەروونناســـی، پەروەردە و ... 

هتـــد، پێویســـتییا ب فۆلکلـــۆری هـــەی و زانایێن گشـــت 

ئەڤان بواران، دێ شـــێن مفای ژ فۆلکلۆری وەربگرن.

لـــێ جـــۆرێ ســـەرەدرییا زانـــا و خەلکـــێ ئاســـاییێ 

ئەڤـــی ســـەردەمی، ڕێکێ ل بـــەر نامـــان و ژناڤچوونا ئەوێ 

شارســـتانییەتێ دگریت. زێدەباری هنـــدێ نابیت ژبیربکەین 

کـــو جـــۆرێ پیلانێن درێژخایـــەن و کورتخایەنێـــن دوژمنان، 

تۆمارکرنا پشـــکەک ژ ئەوێ پێکهاتێ ب ناڤێ خوە، د ژناڤبرن 

یـــان بێبهاکرنـــا فۆلکلـــۆری گرنگییـــا خوە هەیـــە و پێدڤییە 

دویڤچوون ل ســـەر بهێتەکرن. ئێك ژ ئەوان ڕێکێن پاراستن 

و بەرزڕاگرتنـــا بهایـــێ فۆلکلـــۆری، هونەرێ ســـینەمایێیە. ب 

بوچوونـــەکا دی، پێدڤییە گشـــت ئەڤ پشـــکێن فۆلکلۆری، 

بچنـــە د ســـینەمایێدا، هەتاکـــو ژ لایەکـــی، نڤشـــێن نـــوی 

هایـــداری شارســـتانییەتا خـــوە یـــا کەڤن ببـــن و ژ لایەکێ 

دیڤە ب دروســـتی و ب بەلگەڤە بهێنە پاراســـتن. بۆ نموونە 

دەرهێنەرێ ســـینەمایێ دێ شـــێت مفای ژ ئەڤـــان بابەتان 

وەربگریـــت. بەیتێن: لاس و خەزال، خەج و ســـیابەند، میر 

مح، دمدم، زەمبیلفرۆش، هەســـپێ ڕەش، بەیتا سەکەراتێ، 

شـــێخێ ســـەنعان، ...هتـــد. و چیرۆکێن: لاوکێ دەشـــتانی 

و شەمســـیخانێ، ڕەشـــۆ و خەنســـێ، دەروێـــش و عەدۆل/ 

دەروێشـــێ عەڤـــدی، حەســـەن و غـــەزال، لاوکـــێ مەتینی، 

گەنج خەلیل، ...هتد. ســـەرەڕای هەبوونا ســـەدان چیرۆکێن 

زارۆکان کـــو ژ زاردەڤێ ئاژەلان هاتینە گۆتـــن: کێزا تەڕا جان، 

ســـێ گا، پیرەژن و دیکل، ڕویڤیـــێ حیلەکەر، ...هتد. 

ژ بلـــی ئەڤێ چەندێ ب ســـەدان ژێدەرێن فۆلکلۆری 

هەنـــە کـــو ژ گشـــت گۆشـــەنیگایانڤە بـــەرێ خـــوە داینـــە 

فۆلکلـــۆرێ کـــوردی و ب خوەیـــی و بیانیـــان ل فۆلکلـــۆری 

بووینـــە خـــودان: کیزا تـــەڕا جـــان و چیرۆکێـــن فۆلکلۆری/ 

ســـەلمان کوڤلـــی، هەبو...نەبـــو ژ چیرۆکێـــن فۆلکلـــۆری بو 

زارۆکان/ عبدالرحمـــن نقشـــبندی، چیرۆکێـــن کورمانجـــی/ 

ئالێکســـاندر ژابـــا، زارۆکێـــن جیهانـــا راســـتی و ئاشـــوپی/ 

هزرڤـــان عبداللـــە، جارەکـــێ ژ جـــارا )هنـــدەک ژ چیرۆکێن 

فۆلکلـــۆرێ زارۆکان ل دەڤەرا بەهدینـــان(/ حەجی جەعفەر، 

ژ فۆلکلـــۆرێ زارۆکان/ ســـادق عبدالخـــاق شوشـــی، چـــل 

حیکایەتێد مەلا مەحموودێ بایەزیدی ١٧٩٩-١٨٦٧/ رشـــید 

فنـــدی، بۆ مـــە گۆتـــن )دەرگەهەک بـــۆ فۆلکلـــۆری(/ خالد 

حســـین، کۆمەلە تێکســـتێن فۆلکلـــۆرا کـــوردی/ پ.قەناتێ 

کـــوردۆ، خـــان و مـــان/ ســـادق بهاءالدین، مشـــتاخا چیا ژ 

گۆتنێـــن پێشـــیا/ مـــەلا مەحمـــوودێ دێرشـــەوی، ...هتد. 

یـــا خـــود ســـترانا فۆلکلـــۆرێ کـــوردی: زارگۆتنـــا کـــوردان/ 

جەلیلـــێ جەلیـــل و ئۆردیخانـــێ جەلیـــل، کلامـــێ جمعەتا 

کـــوردا/ حاجی جوندی، شـــەهیان + خرە گـــول/ فەزلەدین 

نێروەیـــی، ســـتران و یاریێـــن بچـــوکان/ حەجـــی جەعفەر، 

...هتـــد. زێدەبـــاری ئەڤێ چەنـــدێ، دەرهێنەر دێ شـــێت ژ 

بـــۆ جۆرێ جڤـــاک و پێکهاتا جڤاکی، کەلتوور و ســـەروبەرێ 

کـــوردان مفای ژ ئەڤـــان زانایێن بیانـــی ژی وەربگریت: ژیانا 

کوردەواری + لگەل کـــوردان/ تۆما بوا، کچێن کوردان + ژیانا 

ئافرەتێـــن کورد/ هێنی هارۆلد هەنســـن، کورد و کوردســـتان 

ڤەکۆلینەکا کۆمەلناســـی/ واســـیلی نیکیتین، ...هتد.

هەرچەنـــدە ب مخابنیڤـــە گەلەک جـــاران دێ بینین 

کورتکـــرن یـــا کەتییـــە د ڤەگێراناندا، چونکـــی ل بەرێ هەر 

چیرۆکەک ب چەندین شـــەڤان ب دویماهیک نەدهات، لێ 

نهـــو ڤەگێـــران ب کێمکرنا جه و کەس و ڕویـــدان و ...هتد، 

دەست ب کورتکرنا چیرۆک و ئەفسانەیان کرینە و ئەڤ چەندە 

د پەرتوکێـــن تایبەتێـــن فۆلکۆریدا بەرچـــاڤ و دیارن.

 فلمنامە یان سیناریۆ چییە؟
بـــەری باس ل فلمنامـــەی بکەین فـــەرە بزانین، فلم 

چییـــە؟ چونکـــی د ئەڤی ســـەردەمیدا فلمی گەلـــەک بها و 

گرنگییـــا خـــوە هەیـــە و ب تایبـــەت فلمێن ســـینەمایی، د 

گەلـــەک بواراندا ڕۆلێ خـــوە گێرایـــە و کۆمپانییێن مەزن ب 

ئەرکێ دروســـتکرن و بەرهەمهینانا فلمان ڕادبن و ڕاستەوخۆ 

و ناڕاســـتەوخۆ کاریگەریێ ل بینەرێن خوە دکەن و زۆرجاران 

ژی ڕێـــڕەوا هـــزری و تێگەهشـــتنا ئـــەوی بینەری بـــۆ ژیانێ 

دگۆهـــڕن. کەواتە فلـــم » هونەرەکێ دیتنێیـــە، کو ئەزموونان 

وەکـــی خوە و ب ئێـــك شـــێوە نیشـــان ددەت.)2(« واتە هەر 

لڤینـــەکا بهێتە تۆمارکرن، وەکی خـــوە و بێی زێدەیی دهێتە 

نیشاندان. و ب چەندین نـــاڤـــــان دهـــێــتـــــە نــیــــاسـیـن  

»فلـــم، وێنێ لڤووك، فلمێ لڤـــووك، وێنە، فۆتۆپلـــەی.)3(« کو 

هندەک ژ ئەوان د بازارێ ســـینەمایێدا گرنگییا خوە هەیە و 

وەك زاراڤەکـــێ هونەرەکێ پڕ بهـــا ڕۆلێ خوە دگێریت. 

“فۆلکلۆر مێژوویا ڕیالیســـتییا هـــەر مللەتەکییە، لـــەوڕا ڤەکۆلەر د 
گشـــت بوارێن زانســـتێ ســـینەما، تلەفزیۆن، جۆغرافی، جڤاکناســـی 
زانســـتێ نەتەوەیی، مێژوو، ئەدەبیات، زمانناســـی، فەلسەفە، ئایین 
دەروونناســـی، پەروەردە و ... هتد، پێویســـتییا ب فۆلکلۆری هەی و 
زانایێن گشـــت ئەڤان بواران، دێ شـــێن مفای ژ فۆلکلۆری وەربگرن”

هەلبـــەت ژ بۆ دروســـتکرنا هـــەر فلمەکـــی چەندین 

لایەن و کەس، ب شـــیان و بســـپۆریێن تایبـــەت ب خوەڤە 

هەڤکارییـــا ئێکـــودوو دکەن و گشـــت شـــیانێن خـــوە ژ بۆ 

سەرخســـتنا ئـــەوی فلمـــی دمەزێخـــن. ئێـــکك ژ گرنگترین 

بســـەلمینیت،  خـــوە  هەبوونـــا  پێدڤییـــە  کـــو  لایەنێـــن 

فلمنامەنڤیســـە. واتە ئەو کەس یان کەســـێن کو بســـپۆرێ 

نڤیســـینا فلمانـــن و ب ئەرکێ نڤیســـینا فلمـــی ڕادبن. لێ 

فلمنامـــە چییـــە؟ » فلمنامـــە یـــان ســـیناریۆ دەقەکـــە، کو 

پێکهاتیە ژ کەســـایەتی، ڕویدان و هەر تشتەکێ کو د فلمیدا 

دێ ڕوی دەت، وەک یاســـایەکێ ژ لایـــێ فلمنامەنڤیســـیڤە 

دهێتە نڤیســـین. بەهـــرا پترییا جـــاران فلمنامـــە هەلگرێ 

هەمـــی هویرکاریێـــن دیمەنـــان، دانوســـتاندن، لڤین و خو 

هندەک جاران ژی جه و گۆشـــەنیگایێن کامیرا وێنەکێشـــانا 

پێناســـا کـــورت، دێ  ئـــــەڤێ  هــەلــبــــەت ب  فلمییـــە.)4(« 

شـــێین بێژین کو ئـــەرک و کارێ فلمنامەنڤیســـی گەلەکا ب 

زەحمەتـــە و ڕەنگـــە هەر کەســـەك نەشـــێت ب ئەڤی ئەرکی 

ڕابیـــت، چونکی پێدڤییە ئەڤ نڤیســـەرە شـــارەزایێ گەلەک 

بســـپۆرییان بیت و گۆشـــەنیگایین کامیران بزانیت و جۆرێ 

لڤینـــان ژی ل گـــۆرەی دیمەنـــان ب گۆهڕیـــت. کەواتە هەر 

فلمەک ل ســـەر بنەمایێ فلمنامەیەکی دهێتە دروســـتکرن 

و دێ شـــێین بێژین کو فلمنامە » دەقەکە، بێی هویرکاریێن 

هونـــەری دهێتـــە نڤیســـین و فلـــم ل ســـەر ئـــەوی دەقی 

دهێتـــە بەرهەمهینـــان.)5(« هـــەر ژبەر ئەڤێ چەنـــدێ فلم و 

فلمنامـــە تەواوکەرێـــن هەڤدوونـــە و فلمنامەیـــا باش دێ 

بیتـــە ئەگـــەرێ دروســـتبوونا فلمەکێ ســـەرکەڤتی. چونکی 

فلمنامـــە یـــان ســـیناریۆ چیرۆکەکـــە ب وەســـفا دیمەنان، 

ژ بـــۆ چێکرنـــا فلمەکـــی دهێتـــە نڤیســـین. )ســـید فیلد( 

ســـەبارەت فلمنامـــەی دبێژیت: » داســـتانەکە، کـــو ب ڕێکا 

وێنەیـــان دهێتـــە ڤەگێـــڕان. _ یا خـــود _ فلمنامـــە ناڤەکە 

ســـەبارەت کەســـەکی یان چەنـــد کەســـەکان ل جهەکی یان 

چەنـــد جهەکان، کـــو مژویلی کارێ خوە یـــان خوەنە.)6(« هەر 

ژبەرهنـــدێ ژی خوینـــەرێ فلمنامەیـــان، د دەمـــێ خواندنا 

دەقیـــدا هەســـت ب گەلـــەك وێنەیـــان دکـــەت، چونکـــی 

فلمنامەنڤیـــس ب هویـــری گشـــت دیمەنـــان وێنەدکـــەت 

و کاری لبـــەر دەرهێنـــەری ب ســـاناهیتر لێدکـــەت.

 ناسنامەیا فلمنامەیان:
بێگومـــان هـــەر فلمەکـــی دوو پشـــکێن هـــەی، یـــا 

ئێکێ ناســـناما فلمنامەیـــە و یا دوویـــێ ژی دەقێ فلمییە. 

ئەو ناســـنامە، فلمی ب دروســـتی ددەتە نیاســـین و گشت 

لڤیـــن و کەســـایەتی و دەنگ و دیمەنان نیشـــان ددەت. ب 

بوچوونـــەکا دی، فلمی دئێختە ســـەر لاپەڕەیان و ب پەیڤان 

و‌ێنەیـــان ڤیدیـــۆ دکەت و پێکهاتێن دەرەکـــی ژی لگەل یێن 

ناڤخۆیی باســـدکەت. )هـــەر ناســـنامەیەك تایبەتمەندیێن 

فلمی نیشـــان ددەت، و ب شـــێوەیەکێ گشـــتی ژ سێ هەتا 

دەه لاپـــەران پێکدهێـــت. د لاپـــەرا ئێکێـــدا ناڤـــێ فلمی و 

نڤیســـەرێ فلمـــی و مێژوویـــا ب دویماهیـــک هاتنـــا ئەوێ 

دهێتـــە نڤیســـین. د لاپـــەرا دوویێـــدا پێرســـتا گشـــتییا 

ڕۆلێـــن ئەکتـــەران دهێتـــە نڤیســـین. ژ لاپەرا ســـێیێ پێدا 

کورتییـــا چیـــرۆکا فلمی دهێتە نڤیســـین. زێدەبـــاری ئەڤێ 

چەنـــدێ ئـــەڤ خالە گەلـــەک گرنگـــن: دەقـــێ فلمنامەیێ، 

تایبەتمەندیێن سێکانســـان، هژمارا سێکانســـان، سەروبەرێ 

جـــه و دیمەنێـــن فلمـــی، دەمـــێ وێنەکرنـــا فلمـــی، ڕاڤە و 

شـــرۆڤەکرنا سێکانســـان، تایبەتمەندیێـــن دیمەنـــان، لڤینا 

ئەکتـــەران، دیالـــۆگ و مۆنۆلـــۆگان ئەکتـــەران، دەنگ و خو 

ئەگـــەر دەنگێ چپکـــەکا ئاڤێ یان بالندەیەکـــی ژی هەبیت، 

پێدڤییـــە بهێتە باســـکرن.)7((

“ئەڤـــە ب تنێ لایەنێ 
هـــــەر  سـەرڤـــەیــیــــێ 
فـلـمـنـایـەکـیـیـە. لــێ ب 
گـشتی فلـمنامە ژ ئـەڤان 

بەشـــان پێکهاتییە”

 ڕەگەز یان بنەمایێن گرنگێن سیناریۆیێ:
	1 »وەســـف )Action(: ئـــەڤ ڕەگـــەزە بریتییـــە ژ .

شـــرۆڤە/ توضیـــح دیمەنێـــن فلمـــی. د ئەڤـــێ 

قۆناغێـــدا، نڤیســـەر مژویلـــی هویرکاریێن دناڤ 

ئـــەڤ  دبیـــت.  ئـــەوان  و چەوانییـــا  دیمەنـــی 

پشـــکێن  داهێنەرانەتریـــن  ژ  ئێـــک  ب  باشـــە 

نڤیســـینا فلمنامـــەی دهێتـــە هژمارتن.

	2 . :)Scene Headings( دیمەنـــی  ناڤونیشـــانێ 

مەبەســـت ژ ناڤونیشـــانێ دیمەنـــی، ئـــەو جهە 

)Location( ئـــەوێ د هزرا نڤیســـەریدا. د ئەڤی 

بەشـــیدا نڤیســـەر ژ بۆ تۆمارا فلمـــی، ئاماژەیەکا 

دکـــەت. دیارکـــری  جهـــێ  بـــۆ  هویـــر 

	3 . Character( ناڤـــێ کەســـایەتیێن فلمنامەیـــێ

ناڤلێنانـــا  هەلگـــرێ  ڕەگـــەزە  ئـــەڤ   :)Name

ژ  وەرگرتنـــە  مفـــا  و  داســـتانێ  کەســـایەتییێن 

ئەڤـــان ناڤان د درێژاهییا داســـتانێدا، ب مەرەما 

دیالۆگان. ئاخڤتنکەرێن  دەستنیشـــانکرنا 

	4 شـــڕۆڤەکرن )Extension(: دیارکەرەکێ شڕۆڤەیە .

دانوســـتاندنێن کەســـایەتییە، کو ل ڕەخێ چەپێ 

ناڤێ نڤیســـەران دهێتـــە دانان و نیشـــا ددەت 

کوئەڤ دانوســـتاندنە د دیمەنیـــدا دهێتە دیتن 

یان ب تنێ ژهـــەژی گوهلێبوونێیە. کو یێ لگەل 

وەســـفا دیمەنی یانژی دۆخێ کەسایەتی.

	5 هەمـــی . دەربڕینـــا   :)Dialogue( دانوســـتاندن 

ئاخڤتنێن دەروونی و دەرەکییێن داستانێیە. ئەڤ 

ڕەگەزە ب پاراســـتنا بێکێماسییا تایبەتمەندییێن 

ئاخڤتنـــا کەســـایەتیێن داســـتانێ، ژبلـــی هندێ 

ئاماژەپێکـــری  ناڤـــەڕۆکا  ب  ئامـــاژەی  دێ  کـــو 

کەت، هەروەســـا دێ مژویلی ب مفـــا وەرگرتن ژ 

هونەرێن تایبەت ب نیشـــاندانا تایبەتمەندییێن 

بیـــت. ژی  ئاخڤتنکـــەری  کەســـایەتییا 

	6 ئـەڤ .  :)Parenthetical( کەسـایەتی  دۆخـێ 

شـڕۆڤەکارییە ژ بـۆ ئەکتەرانە کـو هەڤکارییا ئەوان 

بکەت کا چەوا و ب چ شێوە ڕستەیان دەرببڕن.

	7 چەنـــدە . ئـــەڤ   :)Transition( ڤەگوهاســـتن 

کـــو  بکارهینـــان  دهێتـــە  دەمەکـــی  ل 

کەســـایەتییێ داســـتانی، بـــۆ دیمەنەکـــی یـــان 

دورهێلەکـــێ دی دهێتـــە ڤەگوهاســـتن.

	8 د . ئـــەوە کـــو  نمـــای  ژ  مـــەرەم   :)Shot( نمـــا 

ســـەر  دانینـــە  ب  خـــوە  فۆکســـا  فلمنامەیـــدا 

کەســـەکی یـــان تشـــتەکێ تایبـــەت. لـــێ نابیت 

ژبیـــر بکەین کو نابیـــت »دەرهێنەرییـــا دیمەنان 

بکەیـــن« . ب بوچوونەکا دی ب تنێ د دەمەکیدا 

بـــکار بینین کو ب ڕاســـتی یا گرنگ بیت.

	9 . :)Dual Dialogue( هەڤتەریـــب  دانوســـتاندنا 

ئـــەڤ چەنـــدە ل دەمەکـــی دهێتـــە بکارهینان 

دوو  بدەیـــن  نیشـــان  بڤیـــت  مـــە  کـــو 

یێـــن دئاخڤـــن.)8(« کارەکتـــەر هەڤـــدەم 

هەلبەت ئەڤە ئەو خالێن ســـەرەکینە کو د نڤیســـینا 

فلمنامەیانـــدا لبەرچاڤ دهێنە وەرگرتـــن و زێدەباری هندێ 

کـــو ئەگەر فلمنامەنڤیس هویرتر ل ســـەر خالێن نڤیســـینا 

فلمنامەیـــان ب ڕاوەســـتیت، دێ کار بۆ دەرهێنـــەر، وێنەگر، 

ئەکتـــەر و خودانـــێ ڕوناهیـــێ ب ســـاناهیتر لێهێـــت. بـــۆ 

نموونە »نڤیســـەری نێزیکی 30 لاپەرەیـــان دەلیڤەیا هەی کو 

چیـــرۆکا خوە ئاڤا بکـــەت... و نێزیکـــی 10 لاپەرەیان دەلیڤە 

یـــا هـــەی دا خوینـــەری تێبگەهینیـــت کـــو د فلمنامەیـــدا 

کەســـایەتیێ ســـەرەکی کییـــە؟ بابـــەت چییـــە؟ ســـەروبەر 

چییـــە؟)9(  »بێگومـــان ئەڤە ب شـــێوەیەکێ گشـــتی و خالێن 

ســـەرەکینە لێ لگەل ئەڤێ چەندێ » بەری نڤیســـەر دەست 

ب نڤیســـینا فلمنامـــەی بکـــەت، پێدڤییە چارخـــالان لبەر 

چاڤ وەربگریت: دەســـتپێك، خالا گەشەســـەندنا پرتا ئێکێ، 

خالا گەشەســـەندنا دویماهیکا پرتا دوویـــێ،و دویماهیك.)10(«    

ب بوچوونـــەکا دی گرنگتریـــن خالێـــن هـــەر فلمنامەیەکی، 

دەســـتپێک، ناڤەند و دویماهیکە و پێدڤییە ب شـــێوەیەکی 

بهێتـــە داڕێتن کو گونجـــان و ب هەڤ گرێدانـــەک دناڤبەرا 

گشـــت پشـــك و ڕەگەزێن چیرۆکێـــدا هەبن. 

 ئەگـــەر ل هنـــدەک نموونـــان بنێریـــن، دێ بینیـــن 

کو بەهـــرا پترییا ئەڤـــان خالێن د نڤیســـینا ســـیناریۆیاندا 

هاتینـــە چەســـپاندن، د چیـــرۆک و ئەفســـانە و ســـترانێن 

نڤســـەرێ  ڕەنگـــە  و  دجێگیـــرن  کوردیـــدا  فۆلکلۆریێـــن 

ســـیناریۆیان هند زەحمەتێ ب نڤیســـینا خوەڤـــە نەبەتن، 

چونکی ڤەگێرێ فۆلکلۆرێ کوردی ژ بۆ ســـەلماندنا ڕاســـتییا 

چیـــرۆکا خوەیـــا تێکـــەل ب خەیالـــێ، ب هویـــری باس ل 

کەســـایەتییان، دیمەن، جـــه، ســـەروبەر و دورهێلی دکەت، 

زێدەبـــاری هنـــدێ کو مفـــای ژ ڕیتما پەیڤ و دەســـتەواژان 

و ڕیتمـــا ناڤەکییا چیرۆکێ ) شـــەڕ، داوەت، خوەشـــی، تازی 

و پێگۆتـــن و ...هتـــد.( ژی دبینیـــت. بـــۆ نموونـــە ئەگـــەر 

دەرهێنەرەک یان فلمنامەنڤیســـەک ب دروســـتی بەرێ خوە 

بدەتـــە پەرتـــوکا ) داســـتانا کەلا دمـــدم و خانـــێ لەپزێڕین/ 

ڤەکۆلینەکا ئەدەبی و دیرۆکی( یا ماموســـتا )یاشـــار کاپلان(

ی، دێ ب دروســـتی چیـــرۆکا ئەڤـــێ ڕویدانا مەزنـــا مێژوویا 

کـــوردان هـــەر ژ دەســـتپێکێ هەتـــا دویماهیکـــێ زانیـــت. 

ژ هەمیـــێ گرنگتـــر ئـــەوە کـــو ب دروســـتی دیمەن، شـــەڕ، 

کەســـایەتی، دۆخـــێ دەروونـــی و ســـەرووبەرێ ســـەرڤەییێ 

کەســـایەتی، جهـــێ ڕویدانـــێ و...هتـــد، ژ گۆشـــەنیگایێن 

جۆراوجـــۆر و جیـــاواز وێنە کرینـــە. زێدەبـــاری هندێ کو ب 

مفـــا وەرگرتـــن ژ ژێدەرێـــن جیـــاواز و ب هەڤبەرکرنا ئەوان 

ژێـــدەران و دیارکرنا ڕاســـتییا ئەوێ ڕویدانـــا مێژوویی، کارێ 

لێکرییـــە. ســـاناهیتر  ب  ژی گەلـــەک  دەرهێنـــەری 

 نموونە:
بـــۆ نموونـــە د چیرۆکا ڕیالیســـتییا )کـــەلا دم دم(دا، 

ڤەگێر کارەکتەرێ ســـەرەکی ددەتە نیاسین و ب ئەڤی ڕەنگی 

ب نـــاڤ و دەنگییـــا ئەوی نیشـــا خوینـــەری ددەت:

قــەسـەتـا خـــانـێ زەریـنـدەستە
کـەمــــەرا خـیـرەتــــێ بـەســـتە
خــەلکێ خــۆشمێر دانـە دەستە

هـــەفـت سـالان بـوویـە گـاڤـانـە
ســالا هــەشــتـێ دانــشـت مالە
بــــن خــــیــــڤـــەت و چـــادرانــە
ئـــانــفــەرم خــانێ کـــوردانــــە)11(

ئەگـەر ل ئەڤـان دوو کۆپالن بنێرین، دێ بۆ مە جۆرێ 

دیارکـرن.  هێتـە  ژی  ئـەوی  نەتـەوا  و  سـەروبەر  کەسـایەتی، 

وەک  کەسـایەتییە  ئـەڤ  چیرۆکێـدا  درێژاهییـا  د  هەلبـەت 

قارەمانێ سەرەکیێ ئەڤێ چیرۆکێ، د گەلەک دۆخ و کاودان و 

سەرەدەری، بیرتیژی و شەڕێن خوەدا ب دروستی یێ هاتییە 

وێنەکرن و ب درستی ئەڤ کەسە یێ هاتییە نیشاندان.

“ب ســـەدان ژێـدەرێــــن فۆلکلۆری هەنە کو 
ژ گشـــت گۆشـــەنیگایانڤە بـــەرێ خـــوە داینە 
فۆلکلۆرێ کـــوردی و ب خوەیـــی و بیانیان ل 

خودان” بووینـــە  فۆلکلۆری 

یانژی ل جهەکـــێ دی، ڤەگێر زۆر ب هویری و جوانی 

وەســـفا چەوانییـــا ئاڤاکرن و ب هێزییـــا کەلێ ژ لایێ )خانێ 

دکەت: لەپزێڕین( 

بــــــــەیـــــانە چ ســـــبـــەیــــە چ 
خـــان دچـــیـــتـــە پـــێش شاهانە
ژێ دخوازیت دەسـتەك هۆستانە
شــــاهی لـــــەزکــــر و لـــەزانــــدی
پـــانـــزدە هـــــۆسـتا ڤەجەماندی
بــۆ خــانــێ کــوردان وێ شــانــدی
دەمـــا خـــانـــی ئـــەڤـــە دیـــتـــیە
کــەربــێــد وی گـــەلــەك ڤــوبوویە
کـیـسـك و قـەلـوون هـەلــگــرتــیە
قــــوســـتــا نــــــك شــاهی کـــــریە
قـــــــەت ســـــلاڤ لـــێ نـــەکــریە )12(

هەر وەکی دیار د دەســـتپێکا ئاڤاکرنـــا کەلێدا، خانێ 

لەپزێڕیـــن داخوازا هۆســـتایان ژ شـــاهی دکەت و شـــاهـ ژی 

ب پـــازدە هۆســـتایان داخوازییـــا ئەوی پەســـەند دکەت، لێ 

خانـــی نـــاڕازی دبیـــت و ب تووڕەیی دچیتە دەڤ شـــاهی. 

هەروەکـــی دیـــار د ئەڤـــان چەنـــد دێرانـــدا دیـــار دبیت کو 

خـــان، کەســـەك ب باوەر، ب تـــورە و ل دەڤ شـــاهی جهێ 

ڕێزگرتنـــێ بوویـــە، هەروەســـا کەســـەکێ هویربیـــن بوویـــە 

و زوی کارێ خـــوە دکـــر، ژ بـــەر هنـــدێ ژی ســـپێدێ زوی 

دچیتـــە دەڤ شـــاهی و داخوازیێن خوە پێشـــکێش دکەت. 

لـــەوڕا ب زووتریـــن دەم هۆســـتا یێـــن بـــۆ ئامادەکریـــن. 

زێدەبـــاری هنـــدێ کەســـەکێ تـــوڕە، ب جـــەرگ و چەلەنگ 

و یـــێ ب سیاســـەت بوویـــە، و ژ تایبەتمەندیێـــن دی یێن 

کەســـوکیێن ئەڤـــی قارەمانـــی، قەلوون دکێشـــا. کو گشـــت 

ئـــەڤ تایبەتمەندییە ژ بـــۆ فلمنامەنڤیســـی زۆر گرنگن و د 

باســـکرنا هویرکاریێن کەســـایەتییا دەرەکی و ناڤەکییا خانێ 

لەپزێڕینـــدا، دێ شـــێت دێمەکـــێ جـــدی و ڕژد و د هەمان 

دەمـــدا یێ تـــوڕە کـــو قەلوونـــەك د دەســـەتیدا و قەلوونێ 

دکێشـــیت، ب جوانـــی وێنەبکـــەت و بنڤیســـیت.

یان دەمێ کارێ چێکرنا کەلێ ب دویماهیك دهێت، ژ 

بۆ پشتڕاســـت بوون ژ دیوارێ کەلێ، هندەک تۆپان دهینیت 

و هنـــدەك تۆپـــان ل کەلێ ددەت. ئـــەڤ تایبەتمەندییە ژی 

بـــۆ بیرتیـــژی و هویرکارییا خانی دزڤریتەڤـــە کو هیچ کارەکی 

نیڤەڕوو و بێســـەرووبەر ب دویماهیکك ناهینیت. بێگومان 

ئەڤـــە ژی ژ تایبەتمەندیێـــن کەســـوکیێن ئەوینـــە.

یـــان قۆنـــاغ و چەوانییـــا ئاڤاکرنـــا کەلـــێ هـــەر ژ 

دەســـتپێکێ هەتا دویماهیکـــێ و چەوانییا دروســـتکرنێ و 

بکارهینانـــا ئامیرێن کارکرنێ و ناڤێن ئـــەوان هاتینە دیارکرن 

و ئـــەڤ چەندە ژی بۆ نڤیســـەرێ فلمنامەیـــان زۆر یا گرنگە 

و ب تایبەتـــی دەمـــێ بـــاس ل هویرکارییـــان دکەت:

خـــان دبـــێـــژیــتــە هـــۆســتــانە
بــکــۆلــن خـــیــمێ هەفت گاڤانە
چـل گـەز کـوور و هــەفــت گەز پانە
عــەگید هـــەر خــانــێ کـــوردانـــە
دمـــدم ئــــیـــنــــا بــــەر کـــۆلانێ
دمـــدم ئــیـــنـــا بـــەر بـــەســتــنێ
دمـــدم ئـــیـــنــا بـــەر پـــێــکـــۆلـێ
دمــــــم ئــــیـــــنا بـــەر خوەرجـــێ
پێنســـەد مـــــرجن پێنسەد تەڤر
پــــێنسەد مـــــرجن پێنسەد لهاز
پــێنسەد مـــــرجن پێنسەد بێرك
پێـنــسەد مــرجن پێنسەد ماهۆل
پــێنسەد مــرجـن پــێـنســەد مەڕە
پێنسەد مـرجـن پێنسەد کولنگ)13(

هەروەســـا حەفـــت سەرهۆســـتایان، ل ژێـــر ناڤێـــن 

)عومەر، عەلی، عوســـمان، عەبباس، شەکر، پرمیس، هاشم( 

ب پێنجســـەد کارکـــەران ب شـــەڤ و ڕۆژ و ب دروســـتی، ل 

ســـەر ئەڤی کەلی کارکرینـــە. زێدەباری هندێ کـــو دلۆڤانی و 

میهرەبانییا خانی ژی، لگەل کارکەر و سەرهۆســـتایان نیشان 

ددەت. و ئەڤـــە ژی تایبەتمەندییـــەکا دی یـــا کەســـایەتییا 

خانییە یان دەمێ هێز و شـــیانێن سەرهۆســـتا )عوســـمان(

ی نیشـــان ددەت، بـــۆ فلمنامەنڤیســـی زۆر یا گرنگە.

خان دبـێژیــت پــێــنسەد پالانە
ئـــەز بــم قــوربــانـــا دەســتـــانە
قــاهــیــم دانــن ڤــان کــۆچـکانە
دا خــوە بـــگــــرن بــەر تــۆپــانــە

نــاڤــێ ســەرهــۆســتــا عـومەرە
بــەر بـــڕی رســــاس کــــرە ســەرە
دا تــۆپــێــد شــاهی نەکەت دەرە

نــاڤــێ ســەرهــۆســــا عــەلــیــە
بــەر ســمـــت و رســاس کـــــریــە

نــاڤــێ ســەرهــۆســا عــوسمانە
مــرجــــێ وی ل ســـــەر مــلانــە
چ مــرجــێ ددانــیـــت بــــەرانـــە
دبــــیــــتـــە تــــۆز و دوومــانــە
پــرتــی دچــن بــەر ئــەســمــانـە

نــاڤــێ ســەرهــۆســا عــەبـباسە
بــەر بــڕیـبــوو ب ئـــــەلـــمــاســە
بـــــەر کــەر کــر تـــــێکر رساسە)14(

د  هویرکارییـــە  ئـــەڤ  و  چەنـــدە  ئـــەڤ  هەلبـــەت 

ڤەگێرانێـــدا، هەتا دویماهیکێ یـــا بەردەوامە و خو ل دەمێ 

بـــۆ جارا دویماهیکـــێ خان و هەڤالێن خـــوە ژ کەلێ دهێنە 

دەر ژی، بـــەری دەرکەڤتنـــێ پیلانەکێ دادڕێـــژن و ب مەرەما 

تەســـلیم بوونێ، هێرشی ســـەر دوژمنێن خوە دکەن و هەتا 

دویماهیـــک هێزا خوە ب گشـــت ســـوپایێ خوەڤە شـــەڕی 

دکـــەن و ل دویماهیکـــێ ژی شـــەهید دبـــن. ب هویـــری 

هاتیینـــە وێنەکـــرن و ڤەگێر وەک فلمنڤیســـەکێ شـــارەزا و 

هویربیـــن گشـــت دیمەنـــان ب )shat( ێـــن جوداجـــودادا 

وێنەدکەت و نیشـــا خوینـــەی ددەت.

بـــۆ پشتڕاســـت بوون  “ژ 
ژ دیـــوارێ کەلـــێ، هندەك 
تـۆپان دهـینـیـت و هـنـدەك 
تـــۆپــــان ل کــــەلــێ ددەت. 
ئـەڤ تـایـبـەتمەندییە ژی بۆ 
بــیرتیژی و هــویرکارییا خانی 
دزڤـریتەڤە کـو هـیچ کـارەکی 
نــیــڤــــەڕوو و بـێسەرووبەر 
ب دویــــماهیکك ناهینیت. 
بـــێـــگـــومـــــان ئـەڤـە ژی ژ 
تـایبەتمەندیێن کـەسوکیێن 

ئــەویــنـە”

هەلبـــەت ئەڤ چەنـــدە د پڕانییا دەقێـــن ڤەگێرانێدا 

دهێتە دیتن. بۆ نموونە د ڤەگێرانا ســـەرهاتییا گۆتنا مەزنان 

»شـــێر شـــێرە، چ ژنە چ مێرە)15(« دا ب دروستی چیرۆکا ئەڤێ 

گۆتنـــێ ڤەدگێریت و خوینـــەری ژ دۆرهێلێ گشـــتیێ ئەڤێ 

چیرۆکـــێ هایدار دکـــەت. چونکی هەر ل دەســـتپێکێ جهێ 

ســـەرەکیێ ڕویدانـــێ ددەتـــە دیارکرن و گونـــدەک ژ گوندێن 

کوردســـتانێ ب دروســـتی و ب هویـــری وێنە دکەت:

» ل گوندەکێ بچویک یـــێ )٧٠( هەفتێ مالی، 
ل بـــن چیایەکێ بلنـــد بوو. ناڤێ گونـــدی ئاڤۆك بوو، 
ژبـــەر رویبارێ مـــەزن یێ ژ بنـــارا چیایـــی دزا و گوند 
ئـــاڤ ددا. ئاقارەکـــێ مـــەزن ب بـــەر گونـــدی ڤە بو. 
هەمی زەڤی و زار و لاتک بـــون. کانیەکا گەلەکا بۆش 
ل بـــن چیایێ هنداڤ دزا، جەلالـــەک ژێ دەردکەڤت، 
ئـــەو ئاقـــارێ مـــەزن ب جارەکـــێ تێـــر ئـــاڤ دکـــر و 

جویێت مـــەزن ژێ دچۆنە گوندێـــت ژێری.)16(«

ئەگـــەر ب هویـــری ل ئەڤـــی دەقی و ئەڤێ پێناســـا 

کورتـــا ل ســـەر گونـــدێ )ئاڤـــۆک(ێ بنێریـــن، دێ بینین کو 

وەک فلـــم و وێنەیەکێ جوان و لڤوک پێشکێشـــی خوینەرێ 

خوە دکەت و نڤیســـەر ب دروســـتی وەک فلمنامەنڤیسەکی 

ســـەرەدەری لگەل ئەڤـــی جهی کرییە، چونکی ب دروســـتی 

ئـــەڤ گونـــدە وەک گوندەکـــێ کوردســـتانی دایە نیاســـین. 

هەلبـــەت ئـــەڤ چەنـــدە ژی د ئـــەوان پەیـــڤ و زاراڤانـــدا 

کۆمڤەدبن، یێن نڤیســـەری د ڤەگێرانـــا خوەدا بکار هیناین: 

) گوندەکـــێ بچویـــک، )٧٠( مالی، ل بن چیایـــێ بلند، ناڤێ 

گونـــدی / ئاڤـــۆک، ڕویبـــارێ مەزنـــێ ل بن چیـــای، ئاقارێ 

مەزنـــێ گوندی، هەمی زەڤـــی و زار، کانییـــەکا گەلەک بۆش 

ل بـــن چیـــای، دەرکەڤتنـــا جەلالەکـــی، ئاقار تێر ئـــاڤ دبوو 

و یـــا زێـــدە ژی بـــۆ گوندێن ژێـــری دچـــوو.( هەروەکی دیار 

ڤەگێر ســـەرەڕای باســـکرنا ســـەروبەرێ گوندی، ناڕاستەوخۆ 

بـــاس ل گوندیـــان و ڕێنجبەرییـــا ئەوان دکـــەت چونکی ب 

دروســـتی مفـــای ژ ئاڤێ و ئاقاری وەرگرتینـــە. و ئەڤ چەندە 

د بەردەوامییـــا ڤەگێرانێـــدا پتـــر ڕووهن دبیت:

» هـەر مالەکـێ دو وار یـان سـێ وارێـت ئـەردی 
هەبـون. ژبـەر ڤـێ چەنـدێ درامەتەکـێ مشـە هەمـی 
سـالا ژێ دهـات. ژ گەنمـێ بهـارێ، جەهـی، نیسـک و 
نـوک، برنـج، تویتـن، کونجـی، گەنـم شـامی و گارس... 
ژبلـی درامەتـی ژی هـەر مالەکـێ تەرشـێ خـو ژ پـەزی، 
گارەشی هەبو. رێچالێ خو ژ شیری، ماستی، سەرتوی، 
پەنیری و روینی و کەشکی ژێ بدەست دکەت. تێرا وان 

دکـر و ژ بـەر ژی دمـا ب پارەکـێ باش دفروت.)17(«

هەروەکـــی دیـــار ڤەگێـــر گشـــت خالێن ســـەرەکیێن 

گوندەکێ ســـەرکەڤتی ب دەســـت خســـتن ل ســـەر خالێن 

ب هێزێـــن ئابوورێ نێشـــان ددەت، دەمێ بـــاس ل هەبوونا 

واری، دەرامەتێـــن گەنـــم و نیســـک و نـــوک ، ... و هەبوونا 

تەرشـــی و بەرهەمێن ئەوان وەکی شیروماســـت و سەرتویک 

و...هتـــد، کـــو بازرگانی ب هەمی تشـــتەکی دکرن و ب ئەڤێ 

چەندێ گشـــت گوندی زەنگیـــن بـــوون. ب بوچوونەکا دی 

ئـــەڤ گشـــت ئـــەڤ پێزانینـــە بـــۆ دەرهێنـــەری زۆر گرنگن، 

چونکـــی گونـــدی بێی هێـــچ ئاریشـــەیەک لگـــەل هەڤدوو 

دژیـــان و ژ لایێ دەروونیڤە ژی د ســـاخلەم بووینە، چونکی 

د سروشـــتەکێ پاک دژین و مفا ژ بەرهەمێن سروشـــتییێن 

تازە وەردگرن، لەوڕا دەرهێنەر دێ شـــێت ب دروســـتی هەم 

شـــێوازێ ئاخڤتنـــا جوان، هەم ســـەروبەرێ جوانێ کچ و کور 

و گەنـــج و پیرێن ئـــەوان وێنـــە بکەت و هـــەم جلوبەرگێن 

جـــوان و پڕبها بکەتە بـــەر ئەوان. 

هەلبـــەت ئەڤ پێشـــەکییە بۆ هندێیە کـــو خوینەری 

بەرهەڤـــی ڕویدانەکێ ببەت، کـــو بێگومان ئەڤ جۆرە گوند و 

مللەتە ژ چاڤێن حەســـویدان بێبار نابن، لەورا د بەردەوامییا 

ڤەگێرانێـــدا، د ئێڤارییـــەکا گـــەش و جوانـــدا، کـــو خورتێن 

گونـــدی دچنـــە نێچیـــرێ، ڕویدانەک ب ســـەرێ گوندیان _ 

ژن و کـــەچ و پیرێـــن دناڤ گوندیـــدا ماین_ دهێت:

گال  ب  رپرپـــەکا  گـــول  ڤـــە  نیشـــکەکێ  ژ   «
ل  ســـویارا  بـــڕەکا  نەچـــو  پـــێ  چـــو  بـــو.  ڤـــە  گال 
لایـــێ رۆژئاڤـــا گونـــدی ڤـــە، پـــێ ل رکێبێـــت زینێ 
پێـــت  تـــۆزا  گونـــدی،  دقوتنـــە  هـــەل  یـــێ  نـــان، 

یـــە.)18(« گرتـــی  رۆژێ  چاڤـــێ  وان  هەســـپێت 

د ئەڤـــێ ڤەگێرانێـــدا جـــارەکا دی وێنەکـــێ جوان ژ 

هاتنـــا بڕەکا ســـویاران دکێشـــیت و خوینـــەری دئێخیتە د 

چاڤەڕوانیێـــدا، چونکی ڕاســـتەوخۆ باس ل ئەوان ســـویاران 

ناکـــەت و لێ دەمێ باس ل دیمەنێن )رپرپەکا ب گال - گال، 

یـــێ هەل دقوتنە گونـــدی، تۆزا پێت هەســـپێت وان چاڤێ 

رۆژێ گرتی یە.( دکەت، ناڕاســـتەوخۆ هێزا خرابیێ وێنەدکەت 

و خوینـــەری بۆ ڕویدانێن نەچاڤەڕێکـــری بەرهەڤ دکەت کو 

بێگومـــان ئەڤ چەندە ژی بۆ دەرهێنەری کارئاســـانییەکە، کو 

ڕەنگـــە ب تنێ فلمنامەنڤیســـێن گەلەک زیـــرەک و هویربین 

بشێن ئەڤان وەسفان بدەنە ڤەگێرانێن دەقێن خوە.

خویایـــە خـــالا ژ هەمیێ گرنگتر ئەوە کـــو ئەڤێ گۆتنا 

مەزنـــان بچەســـپینیت و وێنەیـــێ دروســـتێ ئەڤـــێ گۆتنێ 

نیشـــان بدەت، لێ هەتا نهـــو هیچ ئاماژەیـــەک ب قارەمانا 

ســـەرەکی نەکرییە و خوینەر هێشـــتا ب دروستی نزانیت کو 

ئەو شـــێرەژن کییە، لێ پشـــتی گوندی ژ ئەوان ســـویارێن دز 

و جەرد دتڕســـن، قارەمانا ســـەرەکی ب دیالۆگا:

» مـــا دێ بوچـــی ترســـین؟ ئـــەم دشـــێین رێ 
نەدەینـــە وان ســـویارا هەکە بـــۆ تالانـــی هاتبن خو 
زیانەکا مەژی بکەن. خـــو هەکە مە دیت ب جامێری 
هاتـــن و ڤیا ببنـــە مێهڤانێت مە، مێهڤـــان مێهڤانێ 
خودێ نە، ل ســـەر سەرا و ل ســـەر هەر دو چاڤا چ یا 
ژ دەســـتێ مە تێت ژ بۆ ناڤێ خـــو دێ بۆ وان کەین. 
دێ ئێمی )ئالفـــی( کەینە جهورێت هەســـپێت وان، 
نڤینێـــت پاکـــژ و ژ رەنـــگ بـــو رایێخین و خـــوارن و 

ڤەخوارنێـــت ژ رەنـــگ ژی دانینـــە بـــەر وان)19(«

دهێتـــە د مەیدانێـــدا و ڤەگێر ب جوانـــی ئەڤێ ژنێ 

وەک شـــێرەژن و وەک کەسەکا مەرد و مالدارەکا ب ڕەوشتێ 

کوردەواریـــێ نیشـــان ددەت و دیمەنێ ئـــەوێ و ناڤێ ئەوێ 

ژی بۆ خوینـــەران ب ئەڤی ڕەنگـــی وێنە دکەت:

» ســـینەم ژنـــەکا دەڤ ب کەنـــی، ب خوڤـــە و 
شـــەهرەزا بو. خو ژ چو تشـــتا نەددا پاش. کێم کەس 
دشـــیان پشـــتا وێ داننە ئـــەردی. بابـــێ وێ یێ ژێ 
چاڤترســـیایی بو کو کارەک لـــێ ب قەومیت، چونکی 
یا ســـەر شـــک بو، ژ بەر کەسێ دەســـت درێژی دگەل 

کربـــا نەداتنا.)20(«

هەروەکـــی دیار )ســـینەم( ناڤەکێ کوردییە و گشـــت 

تایبەتمەندیێن کەســـوکیێن ســـەرڤەیی و دەروونیین ئەوێ 

ژی هاتینـــە نیشـــاندان و هەروەکـــی بەری نهـــو ژی ئاماژە 

پـــێ هاتییە دان ئـــەڤ چەندە هەمـــی دێ کارئاســـانیێ بۆ 

دەرهێنـــەری کەتن و دەرهێنەر دێ شـــێت گەلەک ئاماژەیێن 

دیتر بدەتە ئەڤێ شـــێرە ژنـــێ و ب کارهینانا لڤینا دروســـتا 

کامیـــرێ و گۆشـــەنیگایێن ئـــەوێ کامیرێ و هەروەســـا مفا 

وەرگرتـــن ژ هونەرێ ڕوناهێـــی و دەنگی، پتر مەزناهی و هێزا 

ئەوێ نیشـــان بـــدەت. ب تایبەتی دەمـــێ ل دویماهیکێ و 

ب هێرش برنا )ســـینەم( خانـــێ و بەڕەڤانیکرن ژ نامویس و 

ســـامانێن خوە، ئەڤ چەنـــدە دێ پتر خوینـــەر یان بینەری 

ب قارەمانا ســـەرەکیڤە گرێـــدەت دەمێ دبێژیت:

» ژن هەنـــە و ژنـــۆك ژی هەنە. ئەم ژنین ئەڤە 
ئەم هاتینـــە بەڕەڤانیا ســـامان و نامویســـا خو، چ ژ 

دەســـتێ هەوە تێت بکەن.)21(« 

بێگومـــان د فلمنامەیانـــدا ئەڤـــە دیالۆگـــە )خـــالا 

گەشەســـەندنا دویماهیـــکا پرتـــا دوویـــێ( یە و ڕاســـتەوخۆ 

خوینـــەر یـــان بینـــەر دێ ل هیڤیـــا کارڤەدانەکـــێ ژ لایـــێ 

ســـویارانڤە بیـــت، لـــێ ئـــەڤ کارڤەدانـــە، نە ژ لایـــێ ئەوان 

ســـویارانڤەیە، بەلکـــو )ســـینەمخان( خـــوە د بەردەوامییـــا 

ئاخڤتنـــا خوەدا، کارڤەدانەکا توندتـــر و نەچاڤەڕێکری دکەت 

و خوینـــەر یـــان بینـــەرێ خـــوە مەندەهـــۆش دکەت:

» سینەمخانێ داسا خو بلندکر و بەزی داوەشاندە 
ناڤ ملێت وی زەلامی یێ کو ترانە ب ژنا دکرن.)22(«

و بێگومـــان ئەڤ چەندە ژ لایێ دەرهێنەرێ زیرەک ب 

جوانی دێ هێتە نیشاندان و ئەڤە ژی ئێک ژ نیشانێن نڤیسەرێ 

ســـەرکەڤتییە. فلمنامەنڤیســـێ  یـــان  ســـەرکەڤتی 

ل دویماهیکێ... ئەوا هاتییە گۆتن ب تنێ بوچوونەکەکا 

ئەدەبناسانەیە و نەیا کەسەکێ ئەکادیمییە د بوارێ سینەمای 

یـان فلمنامەنڤیسـییێدا، لـەورا هـەر هویرکارییـەکا دیتـر و یـا 

پێویسـت کـو مـە د ئەڤـێ ڤەکۆلینـا کورتدا بـاس لێنەکری، ب 

دەرهێنـەر یـان فلمنامەنڤیسـێ بسـپۆرڤە ڕادسـپێرین.

لـێ ژ هەمیـێ گرنگتـر ئـەوە کـو نابیـت ئـەڤ فۆلکلـۆرە 

ببیتـە سـیناریۆیا ڕیکلامـا کەرەسـتەیەکێ بازرگانـی، چ خوەیـی 

بیـت یـان بیانـی. واتـە ب بوچوونەکا دی پێدڤییـە پەرلەمان، 

وەزارەتـا ڕەوشـەنبیری و لاوان و هـەر لایەنـەک کـو خـوە ب 

بەرپرسیار ل هەمبەر فۆلکلۆرا خوەیا کوردی دزانیت، ڕێکێ ل 

بەر ئەڤێ بێ ڕێزیێ بگریت و گشت ئەو کەس و لایەنێن لادانێ 

دکەن – دەرهێنەر، بازرگان، تی ڤی و ڕادیۆ _ بهێنە سـزادان و 

دەسـتویرییا کاری ژ ئەوان دەرهێنەران بهێتەسـتاندن.

 ئەنجام:
	1 فۆلکلـــۆرێ کـــوردی پڕە ژ چیرۆك و ســـەرهاتی و .

ڤەگێرانێن جۆراوجۆر و ب هندەك دەســـتکاریێن 

کێـــم ژ لایێ تەکنیکا ســـیناریۆیێڤە، دێ شـــێن 

ببنە باشـــترین فلمنامەیێن ســـینەمایی.

	2 ســـینەمایا کوردی ب ڕێکا فۆلکلـــۆرێ کوردێ دێ .

شـــێت ئەڤـــی مللەتی ب شـــێوازەکێ جیـــاواز ژ 

ژێدەرێـــن مێژوویی نیشـــا جیهانـــێ بدەت.

	3 ســـینەمایا کوردی ب ڕێکا فۆلکلـــۆرێ کوردێ دێ .

شـــێت ئەڤی مللەتـــی ژ گەلەک گۆشـــەنیگایانڤە 

نێزیکـــی مللەتێـــن جیاوازێن جیهانـــێ بکەت کو 

ڕەنگە د گەلەک چیرۆک و سەرهاتی و ڤەگێرانێن 

خوەدا لگـــەل ئەوان مللەتان هەڤپشـــک بین و 

پتر نێزیکـــی هەڤ ببن.

	4 داســـتانا فۆلکلۆرییـــا کەلا دم دم باشـــترین . 	

ڤەگێرانـــەکا ڕیالیســـتییە، کـــو دێ شـــێت ببیتە 

فلمنامەیـــەکا ب هێز، ژ بۆ فلمەکێ ســـینەماییا 

بەرگریێ.

	5 گۆتنـــا مەزنان یا )شـــێر شـــێرە چ ژنـــە چ مێرە( .

ژی دێ شـــێت ب هندەک دەستکاریێن هونەرێ 

فلمنامەنڤیســـییێ، ببیتـــە دەقەکـــێ ب هێـــزێ 

جڤاکـــی د هونەرێ ســـینەمایا کوردیدا. 

